
Ang paglalagay ng mga kagamitan sa kalapit ng par-
tition walls ay ipinagbabawal

Ang mga partition wall at escape hatches na pababa ay
inilagay upang magsilbing evacuation exit sa panahon
ng sunog at iba pang emergency. Ang paglalagay ng
mga bagay malapit sa mga ito ay magiging hadlang sa
pagtakas. Maaari ring umakyat ang mga bata sa mga
bagay na naiwan sa balkonahe, na maaaring humantong

sa aksidente ng pagkakahulog.

Introduksyon sa “Pamumuhay sa Pampublikong Pa-
bahay”

Ibinahagi namin ang aming publikasyong
“Pamumuhay sa Pampublikong Pabahay” sa lahat
ng lilipat sa pabahay na pag-aari ng munisipyo, atbp.
Naglalaman ito ng mga maikling paliwanag ukol sa mga
dapat malaman ng mga residente at mga panuntunang
kailangan sundin upang mamuhay nang kumportable
sa isang housing complex. Basahin at gamitin ang
impormasyon sa araw-araw.

Binabago namin ang impormasyon kung
kinakailangan upang ipakita ang mga pagbabago sa
mga batas at regulasyon. Ang pinakabagong bersyon ay
palaging naka-post sa website ng JKK.

Sundin ang mga Lifestyle Rules

Mahigpit na ipinaghabawal ang pagaalaga ng mga
aso, pusa, ibon at iba pang hayop.

Mahigpit na ipinagbabawal ang mag-alaga ng mga
aso, pusa, ibon o iba pang mga hayop, gayundin ang
pagpapakain ng mga galang hayop sa loob ng gusali.
Ang lahat ng ito ay maaaring makaistorbo sa ibang mga
residente.

Maraming kaso kung saan ang ingay na dulot ng
mga hayop, balahibo at dumi nito ay nagdulot ng mga
problema sa mga kapitbahay, at nagdulot ng masamang

epekto sa kapaligiran ng ari-arian at kalinisan.

Itapon ang basura sa wastong lugar sa araw na
itinakda

Itapon ang iyong basura sa garbage area o sa iba
pang itinakdang lugar at itinakdang araw. [wasang
magtapon ng basura sa mga araw na hindi itinakda.
Para sa karagdagang impormasyon tungkol sa araw ng
koleksyon ng basura, pamamaraan ng pagkolekta ng
basura, atbp., mangyaring sundin ang mga utos mula
sa tanggapan ng pangongolekta ng basura ng iyong

hurisdiksyon.

Bawal pumarada sa mga pasilyo o bakanteng lote sa
loob ng complex

Bukod sa pagiging sagabal sa mga emergency
vehicles, maaari din itong makaharang sa paningin ng
mga driver at maging sanhi ng aksidente. Iparada ang
inyong sasakyan sa mga itinakdang paradahan lamang.

Ang lahat ng residente ay dapat magbayad ng mga
karaniwang bayarin

Kinokolekta ng homeowner’s association ang mga
karaniwang bayarin para sa mga karaniwang gastos
tulad ng mga bayarin sa kuryente para sa mga elevator
at mga ilaw sa pasilyo. Ang lahat ng residente ay
kinakailangang magbayad ng mga karaniwang bayarin
na kinokolekta ng homeowner’s association, kaya’t
tiyakin ang pagsunod dito. Dapat magbayad kahit ang
mga hindi miyembro ng homeowner’s association,
magiging ang mga tumanggap ng tulong pinansyal para

sa pang-araw-araw na pamumuhay.

Iwasan ang labis na pag-iingay sa iyong kuwarto

Ang mga sahig at dingding ng iyong kuwarto ay
nakabahagi sa mga katabing silid. Samakatuwid, ang
ingay mula sa iyong kuwarto ay madaling tumagos
sa mga konkretong pader, alulod at bintana. Kapag
nanonood ng TV, gumagamit ng audio equipment,
naglalaro o tumutugtog ng mga instrumentong
pangmusika, mangyaring i-ayon ang volume sa oras
ng araw. Magbigay konsiderasyon din sa iyong mga
kapitbahay kapag gumagamit ng vacuum cleaner o
washing machine, dahil ang mga appliances na ito ay
nagdudulot ng tunog at vibrations.

Siguraduhin na walang mga kagamitan na mahuhulog
mula sa iyong balkonahe

Huwag maglagay o magsabit ng mga kagamitan sa
ibabaw ng railing ng balkonahe, dahil may panganib na
mahulog ang mga ito. Tuwing magsasabit ng mga futon
(kabilang ang mga kumot at punda) sa balkonahe, palaging
gumamit ng “futon drying rack” at mga “futon clip”, at
saka isabit ang mga ito sa loob na bahagi ng balkonahe
upang hindi mahulog ang mga ito.

Mataas ang panganib ng pagkahulog ng mga

kagamitan na nagiging sanhi ng mga aksidente, lalo na

sa mga matataas na apartment na may 15 palapag o

higit pa, kaya anuman ang palapag na iyong tinitirhan,

mangyaring huwag kailanman gawin ang mga

sumusunod:

e Pagsasampay ng nilabhan nang mas mataas kaysa sa
railing ng balkonahe

* Pagsasampay ng kobre-kama, floor rugs, at mga
nilabhan sa labas ng railing ng balkonahe

* Pagkakabit ng iba’t ibang antenna sa mga railing ng
balkonahe (para sa satellite broadcasting, wireless
radio, atbp.).
Siguraduhin na hindi mahuhulog ang iba pang
kagamitan.

